Á Hólum fyrsti hluti.

Jæja núna er ég búin að vera á Hólum í tvær vikur og ákvað að setjast niður og segja ykkur aðeins frá þvi sem á daga mína hefur drifið.

Ég er náttúrlega fyrir það fyrsta búin að vera einstaklega heppin með veður og ekki hægt að segja annað en það séu tölverð viðbrigði að koma af Suðurnesjunum, einum vindasamasta stað á landinu og hingað í lognið. Því það er búið að vera logn og gott veður síðan ég kom og af heimafólki að merkja er þetta ekki einsdæmi eins og ég á að venjast, heldur venjan. Hér á víst heldur enginn nein regnföt af viti sem segir nú líka sína sögu um ofankomu á þessum slóðum. En nóg um veðrið.

Við höfum verið í nokkuð stífu prógrammi og erum yfirleitt byrjuð kl. 8:00 á morgnana og búin um 15:30 – 16:00 seinnipartinn. Okkur er kennt ýmislegt um uppruna hestsins og þróun hans fram á okkar daga og reiðmennskunnar líka. Einkar áhugavert og skemmtilegt efni sem við höfum skilað verkefnum varðandi og verið með stutta kynningu á efninu, allt á ensku. En þeim verkefnum sem við skilum með kynningum þurfum við að skila á ensku og hinum verkefnunum má skila á íslensku ef við viljum. Hérna eru 6 íslendingar, og 3 Svíar, ein frá þýskalandi og ein ung stelpa frá Kaliforníu svo nemendavalið er fölbreitt. Kynjahlutfallið er þó ekki eins jafnt, við erum 11 og þar af aðeins 1 karlmaður fá íslandi. Svo ég vona að strákarnir taki sig á fyrir næsta ár og fjölmenni því að mér vitandi eru álíka margir karlmenn sem stunda hestamennsku á Íslandi og kvenmenn. Við fáum einnig bóklega kennslu í reiðmennsku, Klassískri og kúrekastíl sem fólk þekkir kannski frekar undir nafninu af ´Fúsum og frjálsum vilja‘.
Svo fáum við verklega kennslu líka, bæði sætisæfingar þar sem okkur er kennt að sitja almennilega og þau árhrif sem það hefur á jafnvægi okkar og hestsins ef við sitjum öll út á hlið og í keng. Alveg frábærir tímar að mínu mati. Og síðast en ekki síst þá fáum við hesta frá skólanum í reiðkennsluna þar sem við fáum að reyna þær æfingar sem okkur eru kenndar í skólastofunni á hestum sem kunna prógrammið upp á 10. Það er búið að prófa ýmislegt eins og t.d.  þar sem mér var sleppt lausri í stórri höll með bara snúrumúl og einn taum og hnakk auðvitað og ég á að fá hestinn til að stoppa á einhverjum sérstökum punkti án þess að nota tauminn eða röddina bara fætur og slökun. Ég skal alveg viðurkenna að mér stóð ekki alveg á sama því mér fannst eins og verið væri að taka af mér stýrið og hesturinn myndi bara hlaupa stjórnlaust um alla höllina en eftir að hafa fengið allar viðeigandi æfingar á undan, þá varð ég í raun verulega hissa á því hvað ég hafði mikla stjórn á hestinum þarna inni og við Eyrir sem er stórgóður, næmur og viljugur fjórgangshestur undan Andvara frá Ey vorum ótrúlega fljót að komast að samkomulag. 
Ekki get ég kvartað yfir hestakostinum því Eyrir er hestur með um 7 í einkunn í tölti og fjórgangi og hreint út sagt alveg ‘ógeðslega‘ skemmtilegur. Við fórum í fyrsta skipti í útreiðatúr í gær og hann bara pakkaði sér saman í fótaburð og flotta hollingu, en þar sem það var ekki markmiðið með reiðtúrnum heldur að nota æfingarnar úti sem við vorum búin að vera að læra í tímunu á undan. Þá róuðum við okkur niður og mölluðum á slöku sniðgangstölt heim. Þessir velþjálfuðu fjórfætlingar eru í raun bestu kennararnir að mannfólkinu ólöstuðu því við erum búin að vera með frábæra kennara eins og Eyjólf, Þórarinn, Ísólf, Mette, Misu og í bóklegu Herdísi, Ídu og Guðrúnu. Frábært gengi það.
Í næstu viku eigum við svo að skipta um hesta og fá einkatíma hvert og eitt. 
Mig bara hlakkar til.

Kveðja Birta
